
Shukrani 
 

Ripoti hii imekamilishwa kwa ufadhili  wa Shirika la Maendeleo la Marekani (USAID), kama 

sehemu ya mradi uliofadhiliwa wa EQUIP 1 –Mradi wa Kuendeleza Elimu Zanzibar 

(MKEZA) – Tuzo nambari. 623-A-00-04-00014-00 chini ya makubaliano ya ushirikiano 

nambari GDG-A-00-03-00006-00.Unaotekelezwa na mfuko wa Aga Khan Tanzania. 

Maelezo ya  ripoti hii ni maoni ya waandishi na wala si lazima kuwakilisha mitazamo ya 

wadhamini.  

UTANGULIZI  
 

Utoaji wa huduma mzuri wa elimu kwa watoto wenye mahitaji maalumu kama vile watoto 

wenye ulemavu ni mchakato mpana na wenye gharama kubwa. Vifaa vya elimu maalumu ni 

ghali na ni adimu. Walaalamu hasa  walimu wa watoto wenye ulemavu ni wachache sana. 

Mtu anayehitaji huduma ya mahitaji maalumu kwa mtoto wake kwa mfano, mtoto asiyeona, 

kiziwi, mwwenye ulemavu wa viungo n.k, mara nyingi huhangaika na walimu skuli, 

mwalimu mkuu, viongozi wa kijiji au mtaa, masheha na hata jirani zake kwa ajili ya huduma 

maalumu za kielimu mtoto wake anazohitaji. Hali hiyo ni ushahidi kwamba mtu au mzazi 

kama huyu anahitaji kusaidiwa, kupewa maelekezo, ujuzi na elimu, ushauri na pia vifaa 

katika malezi na makuzi ya mtoto wake. Anahitaji pia mtu wa kumtetea ambaye atatetea haki 

za mtoto wake.  

 

Lengo la kitini hiki  ni kuainisha maeneo makuu ya uwakili na utetezi. Kitini cha uwakili na 

utetezi kwa watoto wenye mahitaji maalumu ya kielimu inapaswa kujumuisha na kuelezea 

sehemu mbalimbali za elimu maalumu na za elimu mjumuisho. Lakini kwa sababu ya upana 

wa dhana hii sehemu chache za uwakili na utetezi zitajadiliwa katika kitini hiki. Hata hivyo, 

kozi hii itakujenga kuwa na  tabia ya kupenda kusoma vitabu na makala mbalimbali za 

uwakili na utetezi dhidi ya watu wenye mahitaji maalumu. Aidha utakuwa na msingi mzuri 

wa kuelewa mada na matatizo yanayohusiana na utetezi ambazo hazijatajwa katika kitini 

hiki. 

 

Kila mada katika kitini hiki inazingatia jambo muhimu linalohusu ulemavu na inahusishwa 

na mojawapo ya mpango wa mafunzo ya elimu maalumu yaliyotolewa na MKEZA kama 

yalivyoelekezwa na EQUIP1 chini ya uongozi wa Taasisi ya Utafiti ya Marekani (American 

Institute of Research-AIR). Kimsingi, mpango huo wa mafunzo unatekelezwa na 

kusimamiwa na taasisi ya Agha khan  pamoja na taasisi shiriki.. 

 

Somo la kwanza litafafanuliwa maana ya dhana ya uwakili/utetezi, malengo na aina za 

utetezi/uwakili kwa ujumla. Utetezi katika elimu maalumu unajadiliwa katika somo la pili.  

Aina na sifa za watetezi/mawakili wa watoto wenye mahitaji maalumu yatafafanuliwa katika 

somo la tatu, somo la nne na somo la tano utajifunza njia ambazo wazazi wenye watoto 

wenye mahitaji maalumu hasa ulemavu wanapaswa kuchukua ili kuwatetea na au kuwasemea 

watoto wao. 

 

Somo la sita linahusu baadhi ya njia na mbinu ambazo wazazi na mawakili/watetezi wengine 

kwa mfano, jumuia wanapaswa kuzitumia katika kukabiliana na mazingira mabaya ya 

kujifunzia. Somo la saba linaeleza namna ya kutoa maelezo, au mawazo, na jinsi ya kujenga 

hoja za utetezi kwa watoto wenye mahitaji maalumu. 

 

Katika somo la nane utajifunza kuhusu utetezi/uwakili binafsi, yaani namna mtu anavyoweza 

kujisemea, kujitetea au kuwakilisha mawazo, maelezo na hoja zake. 

 

Somo la tisa linagusia sera za nchi ambazo zinazingatia harakati za uwakili na utetezi wa 

watu wenye ulemavu Tanzania.  

 

Somo la kumi utajifunza na kuwatambua baadhi ya marafiki na wahusika katika harakati za 

utetezi/uwakili na utetezi wa  haki za watu wenye ulemavu. Wengi wa marafiki na wahusika 

hawa ni mashirika yasiyo ya kiserikali, Umoja wa Watu wenye Ulemavu na vyama vya watu 

wenye ulemavu. 

 

Kitini hiki kinajumuisha masuali maalum yaliyomo kwenye usaili na muundo wa tafiti 

hususia. Katika kitini hiki utajibu maswali ambayo ninafikiri ni maswali ambayo utakabiliana 

nayo katika kazi yako hii mpya ya uwakili na utetezi wa watu wenye mahitaji maalumu. Jipe 

moyo na changamka. 

 

 

C M. M. Mlaponi 

Disemba, 2005 

1.0 SOMO LA KWANZA 
MAANA YA UWAKILI/UTETEZI 

Soma habari ifuatayo:- 
MAHOJIANO KATI YA ADRIANA WA MEXICO NA CHARLES WA TANZANIA 

 

Walipokuwa njiani kwenda Galilee kwa ziara ya kimasomo, kushiriki semina ya kimataifa ya 

elimu maalumu - mchanganyiko, elimu mjumuisho na njia za kufundishia na kujifunzia 

iliyofanyika tarehe 5. 9. 2005 – 29. 9. 2005.  Washiriki wa semina kila mmoja alipata fursa ya 

kuchagua rafiki wa “siri”. Uchaguzi huu ulifanyika kwa kuokota karatasi yenye jina la 

mwanasemina mmoja. Karatasi zilitiwa kwenye kikapu.  

Zoezi lilikuwa la kubahatisha hata hivyo washiriki wote waliweza kupata rafiki aliyempenda 

au asiyempenda. 

 

Mwalimu Charles kutoka Tanzania alibahatika kuchaguliwa na mwanasaikolojia maarufu 

kutoka Mexico,  Bi Adriana. 

 

Adriana alimwandikia barua na kumpelekea ujumbe mwalimu Charles bila kutaja jina lake. 

Siku ya tatu walipokuwa njiani kurudi Ramat Rachel (Yerusalem) kutoka Galilee, Adriana na 

mwalimu Charles walianza kiufahamiana baada ya kila mwanasemina kumtaja rafiki yake wa 

siri. 

 

Mara tu baada ya kufahamiana na baada ya kuhudhuria warsha iliyoendeshwa na dakta Dina 

Sela, kutoka kituo cha teknolojia ya elimu, mjini Tel Aviv, marafiki hawa wawili Adriana na 

Charles walizungumza kwa simu kuhusu maana na aina ya utetezi na uwakili kwa watoto 

wenye mahitaji maalumu hasa kwa  wenye ulemavu. Mwandishi wa kitini hiki alibahatika 

kusikiliza mazungumzo yao na yananukuliwa kama ifuatavyo: 

 

Adriana (Mexico): Charles, hebu niambie unaelewa nini kuhusu hii ajenda ya uwakili na 

utetezi kwa ajili ya mahitaji maalumu? 

 

Charles (Tanzania): Sikiliza ewe uliekuwa rafiki  yangu wa siri; Huduma nzuri ya elimu 

kwa watoto wenye mahitaji maalumu kama vile watoto wenye ulemavu ni mpana na wenye 

gharama sana. Vifaa vya mchakato wa elimu maalumu ni ghali na ni adimu. Walimu 

wataalamu wa watoto wenye ulemavu  ni wachache sana. Mtu (mzazi) anayehitaji huduma za 

mahitaji maalumu kwa mtoto kwa mfano asiyeona, kiziwi, mwenye ulemavu wa viungo n.k, 

mara nyingi huhangaika na walimu skuli, mwalimu mkuu, viongozi wa kijiji au mtaa, 

masheha na hata jirani zake kwa ajili ya huduma maalumu za kielimu za mtoto wake. Hali 

hiyo ni ushahidi kwamba mtu au mzazi kama huyu anahitaji kusaidiwa, kupatiwa maelezo, 

ujuzi na elimu, ushauri na pia vifaa katika malezi na makuzi ya mtoto wake. Anahitaji mtu 

wa kumtetea (wakili) ambaye atatetea haki za mtoto wake. Njia mojawapo ya mtu au mzazi 

kama huyu kupata taarifa na msaada anaohitaji ni kwa uwakili / utetezi. (utetezi kimsingi 

unahitaji akili, tafakuri, busara na ubunifu). Hii ina maana kwamba mtu/mzazi huyu anahitaji 

wakili / mtetezi wa mtoto wake. 

 

Adriana (Mexico):  Nini  maana ya utetezi katika elimu maalumu? 

 

Charles (Tanzania): Utetezi /uwakili katika elimu maalumu ni hali ya mtu kumsemea mtu 

mwengine ambaye hawezi kujisemea mwenyewe. Ni hali ya mtu kusema kwa niaba ya mtu 

au watu wengine. Ni mchakato wa  kuondosha vikwazo dhidi ya kujipatia elimu, kutafuta na 

kupigania haki za mtu. Pia mtu anaweza kujisemea/kujitetea mwenyewe.  

Utetezi / uwakili katika elimu maalumu unaweza kuhusisha mazungumzo na kufanya kazi 

pamoja na makundi mbalimbali ya watu, watu binafsi, mashirika makampuni, taasisi za dini, 

taasisi za serikali na zisizo za serikali ambazo shughuli zake zina athari kwa mwanafunzi 

mwenye mahitaji maalumu. Ifuatayo ni maana ya utetezi kama ilivyoandikwa kwenye kamusi 

ya kiingereza “kusema, kutetea na kuhojiana/kugombana kwa ajili ya mtu fulani. Lengo kuu 

likiwa ni kusaidia.”  

 

 

 

 

1. Eleza maana ya utetezi / uwakili 

 2. Andika barua kwa afisa elimu wilaya kumweleza maana ya utetezi / 

uwakili.    

2.0  SOMO LA PILI 
 

2.1 WATETEZI/MAWAKILI WA MAHITAJI MAALUMU 
 

 

Soma mahojiano yafuatayo kati ya bwana Charles wa MKEZA na bwana Pakacha wa 

Michakaini-Pemba, kuhusu aina ya mawakili / watetezi. 

 

Pakacha (Michakaini-Pemba): Jee, ni nani anawajibu wa kutetea watu wenye mahitaji 

maalumu? 

Charles (MKEZA): mtu yeyote anaweza kumtetea mtu mwengine. Sawa? 

 

Pakacha (Michakaini-Pemba):Iwapo mtu yeyote anaweza kufanya utetezi, kwa hivyo ni 

kitu gani maalumu katika utetezi /uwakili wa mahitaji maalumu? 

 

Charles (MKEZA): Swali lako ni zuri sana, Bwana Pakacha. Amini-usiamini utetezi au 

uwakili wa mahitaji maalumu una mambo ambayo ni tofauti na utetezi mwengine, kwa 

mfano ule wa kesi ya wizi mahakamani nk. Kwanza, mtetezi / wakili wa mahitaji maalumu 

anapigania na kutafuta haki za watu wenye ulemavu. Pili anaunga mkono na kulinda haki za 

watu wenye ulemavu. Tatu mtetezi /wakili wa mahitaji maalumu lazima awe mtetezi wa haki 

na maslahi ya watu wenye ulemavu na haki za binadamu kwa ujumla. Mtetezi wa mahitaji 

maalumu ni yule anayesemea watu wengine; anyesihi, anayetetea haki za kielimu za watu 

wenye ulemavu wanaonyanyaswa, wanatengwa katika jamii, waliosahaulika, na wale 

wanaopata shida kutokana na jamii kuwanyanyapaa. Ni mtu anayewashitaki watu 

wanaovunja haki za watu wenye ulemavu. 

 

• Mtetezi /wakili wa elimu maalumu huafiki, hulinda, na hutetea haki za jamii/kiraia. 

• Wanaoshitaki kwa niaba ya mtu mwenye ulemavu, mtetezi; wakili wa watoto na mume 

na mke wanaodhalilishwa. Watetezi wa watu wenye mahitaji maalumu pia ni wanasheria. 

 

Zifuatazo ni  aina za watetezi / mawakili wa watoto wenye mahitaji maalumu, ulemavu, 

wanao 

fanya kazi kuendeleza maisha ya watoto wenye ulemavu na familia zao: 



 10

 

 

 

Watetezi wa kawaida: watetezi wa kawaida hutumia elimu maalumu na taaluma kuwasaidia 

wazazi katika kutatua migogoro shuleni. Watetezi hawa wanapohudhuria mikutano, kuandika 

barua na kujadiliana au kushauriana na watu mbali mbali, wanafanya hivyo kwa niaba ya 

mtoto mwenye ulemavu. Watetezi wengi wa kawaida wanafahamu haki za kisheria na 

majukumu. Katika nchi nyengine watetezi wa kawaida huwawakilisha wazazi katika 

mchakato wa kusikilizwa.  

 

Watetezi wa kielimu: watetezi wa kielimu huwapima watoto wenye ulemavu na 

kupendekeza huduma, misaada na progamu ya elimu maalumu. Watetezi wa kielimu pia 

huhudhuria mikutano ya usajili na mikutano ya programu ya elimu maalumu. Wanahudhuria 

katika mikutano hiyo kwa niaba ya watoto wenye ulemavu. Baadhi ya watetezi hawa wa 

kielimu hujadili huduma za watoto wenye ulemavu. Watetezi wengine wa kielimu wana ujuzi 

mdogo wa elimu maalumu, sheria na matumizi ya takwimu, na kupanga mbinu na mikakati 

ya utetezi.  Kuna aina mbili za watetezi wa kielimu nazo ni: -  

 

• Wafanyakazi na jumuia ya skuli 

Walimu, watoaji  wa elimu maalumu hujioona wao wenyewe ni watetezi. Walimu, 

wafanyakazi wasiokuwa walimu, viongozi wa elimu, kwa mfano mratibu wa elimu kata, 

huwasaidia sana watoto na familia zao. Lakini, kwa sababu wameajiriwa na serikali muda 

mwingi wanakuwa kazini na kwa hiyo huwa hawapati nafasi na muda wa kutosha wa 

kufanya utetezi kwa watoto wenye ulemavu bila ya kuhatarisha kazi zao.. 

 

• Wazazi  

Wazazi ni watetezi hasa wa watoto wao, hawahitaji posho au mshahara, au kufundishwa, 

wazazi wengi wanajikuta wakiwatetea watoto wao bila kusukumwa wala kupata mafunzo ya 

utetezi. Jee, ni nani mwalimu wa kwanza wa mtoto wako? Ni wewe. Jee, nani ni mfano mzuri 

wa kuigwa na mtoto wako kiutendaji? Ni wewe. Jee, ni nani mwenye jukumu zaidi la 

kumuendeleza mtoto wako? Bila shaka ni wewe. Jee, unadhani ni nani anaefahamu kwa 

undani  zaidi mahitaji ya mtoto wako?. Kwa vyovyote vile utakuwa ni wewe tu. Wewe 

unamfahamu vizuri mtoto wako kuliko mtu mwengine yeyote. Skuli inamlea mtoto wako 

kwa miaka michache. Unahusika sana katika maisha ya mtoto wako. Huna budi kushiriki 

kikamilifu katika kupanga mipango ya kielimu ya mtoto wako. 

 

Sera ya elimu na sheria ya elimu inawapa wazazi uwezo na mamlaka ya kutoa maamuzi 

kuhusu elimu ya watoto wao. Iwapo wewe ni mzazi usiogope kutumia haki na mamlaka 

yako. Tumia busara. Elimu bora ndiyo zawadi ya pekee, muhimu na ya maana sana kumpatia 

mtoto wako. 

 

Pakacha (Michakaini-Pemba): Asante sana Bwana Charles, lakini…, vipi kuhusu watu 

wenyewe wenye ulemavu…….  Wao siyo watetezi kwa wao wenyewe? 

 

Charles (MKEZA) Ni kweli, nimekumbuka katika mhadhara mmoja wa daktari Dina Sela. 

Daktari Dina ni mshauri wa kielimu na anafanya kazi katika kituo cha teknolojia ya elimu 

mjini Tel Aviv, nchini Israeli. Katika mhadhara wake, daktari Dina alizungumzia juu ya 

“Utetezi binafsi” na “Watetezi binafsi”. Daktari Dina alisema – utetezi binafsi ni: - 

• Mtu kujifahamu mwenyewe (uwezo wake na mapungufu yake) 

• Mtu kufahamu mahitaji yake 

• Kufahamu jinsi/namna ya kuyapata mahitaji hayo. 

 

Utetezi binafsi ni uwezo wa kuelewa na kueleza mahitaji yako kwa ufanisi kwa watu 

wengine. Ili kujitetea kikamilifu, mtu mwenye ulemavu usioonekana kwa macho (uliofichika) 

kwa mfano, ulemavu wa kutoweza kutambua au kusoma maneno vizuri anapaswa 

kuwaelimisha watu walio karibu yake/majirani zake, na ndugu zake kuhusu tatizo lake. Kwa 

hiyo, elimu ni ufunguo wa utetezi binafsi . Kama ilivyo kwa vitu vyengine, jinsi unavyojua 

zaidi, ndivyo unavyoelewa na ndivyo inakuwa rahisi zaidi kwako kutoa maelezo ya kina. 

Safari ya utetezi binafsi ni mchakato endelevu kwa sababu wakati ukuta; kila mtu anapenda 

kwenda na wakati.. 

 

Pakacha (Michakaini-Pemba): Kwa nini watu wafanye utetezi au mjadala? 

 

Charles (MKEZA): Kuna sababu nyingi za kufanya utetezi wa mahitaji maalumu. Lakini 

katika mjadala wetu ningependa kutilia mkazo sababu mbili tu za kielimu . Nazo ni: 

1. Kuziwezesha skuli kutoa elimu bora bure kulingana na mahitaji ya kila mtoto. Hii ni 

pamoja na kuandaa mafunzo maalumu kulingana na mahitaji ya kila mtoto mwenye 

ulemavu. 

2. Kujenga ustawi na mahusiano mazuri ya kikazi kati ya jamii na skuli, kati ya skuli na 

skuli, wazazi na skuli, mashirika na skuli, mashirika na mashirika nk. 

 

Pakacha (Michakaeni-Pemba): Bwana Charles, hebu nitajie majukumu ya watetezi katika 

elimu maalumu. 

Charles (MKEZA): Watetezi wa mahitaji maalumu wana kazi nyingi. Nitataja baadhi tu. 

a) Kuwasaidia wanafunzi wenye ulemavu nyumbani na skuli 

b) Kuwasilisha, kutetea na kusema kwa niaba ya watoto wenye ulemavu 

c) Kutetea, kulinda, na kuhoji juu ya haki za watu wenye ulemavu 

d) Kujenga hoja, kutoa maoni, na mapendekezo, njia na mbinu za kukabiliana 

(ufumbuzi) na matatizo 

e) Kukusanya taarifa (habari) kuhusu ulemavu na watu wenye ulemavu. 

f) Kujifunza kanuni na sheria za utetezi 

g) Kupanga na kuandaa usaidizi na programu za mafunzo 

h) Kutunza kumbukumbu za wanafunzi wenye mahitaji maalumu 

i) Kuuliza maswali, na kusikiliza majibu. Watetezi wa elimu na mahitaji maalumu 

wanajua vizuri kuuliza yafuatayo:  

• Nani?   

• Nini?  

• Kwa nini? 

• Wapi? 

• Wakati gani? 

• Kwa njia gani/vipi?  

• Maswali ya kujieleza 

j) Kutambua matatizo ya mwanafunzi mwenye ulemavu katika kujifunza 

k) Kupendekeza njia za kutatua matatizo katika mchakato wa usaidizi 

l) Kupanga mipango ya baadaye ya kila mwanafunzi mwenye ulemavu 

m) Kusimamia na kujibu hoja / maswali kuhusu maendeleo ya wanafunzi wenye 

ulemavu. 

 



 13

Kamusi ya kiingereza ya kimarekani (The Heritage Dictionary of the English Language) 

toleo la tatu inataja kazi tatu nazo ni: 

a) Kusaidia na kutoa misaada 

b) Kuwasemea watu wenye ulemavu, kusihi/kutetea na kubembeleza kwa niaba ya 

wengine 

c) Kutetea, kupigania, kulinda na kujadili kwa ajili ya watu au chanzo cha tukio. 

 

 

2.2 SIFA ZA MTETEZI WA WATOTO WENYE ULEMAVU 

1. Katika nchi yetu, kwa sasa, hakuna kigezo maalumu kilichokubalika cha kupima sifa 

na ubora wa watetezi. Aidha watetezi waliopo wanatofautiana sana kwa uwezo, 

kitaaluma na hata kiuzoefu. Kwa hivyo ni jukumu la mzazi (mteja) kuhakikisha 

mtetezi wake au mtetezi wa mtoto wake kwamba amesomea sheria na kanuni za 

elimu maalumu kwa njia ya warsha, chuoni, chuo kikuu au njia nyingine ya mafunzo.  

 

2. Mtetezi wa watoto wenye ulemavu ni lazima awe mzoefu katika maswala ya elimu 

maalumu. Wazazi wanashauriwa kuwahoji watetezi wa kawaida uzoefu wao na 

mafunzo yao katika sheria za elimu. Wamehudhuria mikutano mingapi ya kielimu 

kuhusu watoto wenye ulemavu, wamekabiliana na kesi za aina hiyo na matokeo yake 

yalikuwaje, skuli ngapi amezisaidia / wameshughulika nazo. Ni lini wanamwalika 

mwanasheria mkuu. Ni muhimu kwa kila mtetezi kujibu vizuri maswali haya. 

Mwanasheria mkuu anaweza kuwa wa msaada pindi mambo yatapokwenda mrama. 

 

3. Watetezi wa kawaida wanapaswa kuwa waangalifu na wenye uwezo wa kutofautisha 

majukumu yao ya kuwa bega kwa bega na wazazi katika kutoa elimu maalumu na ile 

ya kutoa ushauri wa kisheria na kutetea haki za msingi. Kutoa ushauri wa kisheria 

kunahitaji uangalifu mkubwa na ni vyema basi mtetezi kusoma vitabu vya sheria 

kabla ya kutoa ushauri, maoni au mapendekezo yake. 

 

4. Mwenendo wa kitaalamu. Watetezi wa kawaida wanaowawakilisha wazazi, mara 

nyingi wameajiriwa kama wanavyoajiriwa wanasheria wa elimu maalumu, kwa 

sababu wana watoto wenye ulemavu. Wanasheria / mawakili, na watetezi wa kawaida 

ambao wana watoto wenye ulemavu hawana budi kuweka mbele maslahi ya mtoto 

badala ya uzoefu wao wa kuwa na mtoto mwenye ulemavu. Wanapaswa kutofautisha 

uzoefu wao na ule wa wateja wao. Waachane na ubinafsi na upendeleo. Asioneshe 

tofauti kati ya mtoto wake na mtoto wa mteja wake. 

 

5. Watetezi wanapaswa kuwa na huduma ya uhakika ya mawasiliano, kwa mfano simu, 

sanduku la posta, barua pepe, na faksi. Hii itarahisisha na kuharakisha mawasiliano na 

huduma kati yao na wateja. Sifa nyengine ni kutoa taarifa na ripoti kwa wateja wao, 

uwezo wa kufanya utafiti, kuendesha mikutano, semina na warsha. Pia wanapaswa 

kutunza siri. 

 

6. Sifa nyengine ni kuwa na uwezo mkubwa wa kutambua mahitaji ya mtoto mwenye 

ulemavu na kuyapatia ufumbuzi yakinifu. Wazazi wanapaswa kujengewa imani na 

mtetezi wao kwamba huduma aliyopata mtoto wao, ni tiba na imekidhi matarajio yao. 

 

7. Kutoa uamuzi kwa kuzingatia maslahi ya mtoto (mteja). Watetezi hawana budi pia 

kukubaliana na maamuzi ya mteja (mtoto/mzazi) na sio mtetezi kulazimisha chaguo la 

uamuzi wake la ufumbuzi wa tatizo. 

 

 
1.  Baada ya kusoma majukumu na aina za utetezi na uwakili, jee wewe ni 

mtetezi/wakili ? 

           2. Ikiwa wewe ni mtetezi? Jee ni mtetezi  wa aina gani?   

                3. Je unawaweza kufanya utetezi wa mahitaji maalumu? 

                4. Utapenda kuwa mtetezi wa mahitaji ya elimu maalumu? 

                5. Kama hutaki, wafikiri ni nani atatetea na kujadili haki za watu wenye ulemavu? 

                6. Andika shairi kuelezea jukumu/kazi za walimu kama mawakala wa utetezi  

                    skuli. 

                7.  Andika makala kuhusu aina za utetezi wa watu wenye ulemavu kwa ajili  

      ya kuchapisha katika gazeti lolote Tanzania 

                 8.  Taja sifa za mtetezi mzuri wa watoto wenye ulemavu.   

3.0 SOMO LA TATU 
 

3.1 UTETEZI WA WAZAZI 

 
Utetezi huu kwa kawaida hufanywa na wazazi wenye watoto wenye mahitaji maalumu au 

wenye ulemavu kutokana na  sababu kuu mbili: 

1. Kuziwezesha skuli kutoa elimu bora bila ya malipo kulingana na mahitaji ya kila 

mtoto. Hii ni pamoja na kuandaa mafunzo maalum kwa mujibu wa mahitaji ya kila 

mtoto mwenye ulemavu. 

2. Kujenga ustawi na mahusiano mazuri ya kikazi kati ya jamii na skuli, kati ya skuli na 

skuli, wazazi na skuli, mashirika na skuli, mashirika  nk. 

 
3.2 Aina za wazazi wa wototo wenye watoto wenye mahitaji maalumu 

Wazazi wenye watoto wenye mahitaji maalumu wanatofautiana sana kitabia, kimila na 

desturi, kimaumbile, kiitikadi, kiimani, na hata ki maeneo wanakotoka. Wewe kama mtetezi 

huna budi kufahamu dhati yao kwani utafanya nao kazi katika makundi ya utetezi. Kwa 

ujumla, wazazi hawa wamegawika katika makundi yafuatayo: 

1. Wazazi wapinzani au wanaosaidia na kusababisha mambo kufanyika. 

2. Wazazi wanaojificha  au wazazi wanaotetea watoto wao. 

3. Wazazi wenye ukimya au wazazi wanaogombania /wanaopigania. 

4. Wazazi wenye ndoto na waliokosa uhalisia na wale wanaharakati, 

wanamamapambano, wanaopigania. 

5. wazazi wanaosubiri fulani afanye na wale wanaoanzisha mambo. 

6.  Wazazi wenye fadhaa na mshangao, na wale wenye kushikilia msimamo. 

7. wazazi wanaoridhika na kukubaliana na wale wasiopenda kushindwa. 

 
3.2.1 Wazazi wasio na msimamo hufanya mambo yafuatayo: 

1. huhangaika huko na huko wakijaribu hili na lile bila mafanikio 

2. wanashindwa kueleza matatizo yanayowakabili 

3. Wana hofu ya kuzungumza. Wanaona ni kosa kusema sema  

4. hukubaliana na wataalam ili kudumisha utengamano 

5. hawajali na wala hawathamini haki yao ya kupata huduma 

6. Huachia mambo yote kwa wenzao. (hawana ushirikiano) 

7. Hukubali udhuru na yasiyokubalika bila ya  sababu za msingi na kwa yasiyo kubalika 

Wagawe wazazi unaowafahamu  katika makundi yao. Na wewe je unaingia 

katika kundi   gani? Ni mzazi mwenye msimamo au huna msimamo” 

4.0 SOMO LA NNE 
 

4.1  KUWA MZAZI MTETEZI KWA VITENDO 

 

Nini hasa kinahitajika kwa mzazi mtetezi? 

Utekelezaji wa utetezi wa wazazi unahitajia uwezo mkubwa wa kiutendaji, ujuzi staidi na 

maarifa katika maeneo yafuatayo: 

 

4.1.1 Kukusanya taarifa 

Katika kukusanya taarifa usimtafute mtu mwenye makosa, tafuta sababu au chanzo cha tukio. 

Kwa mfano muulize kwa upole mwalimu kama mtoto wako amefanya mtihani. Kama 

hakufanya muulize tena kwa unyenyekevu kwa nini hakufanya. Mwisho wa mazungumzo 

yako mshukuru mwalimu kisha ondoka nenda zako. 

 

4.1.2 Kujiandaa kwa mikutano 

Wazazi wanapaswa kujali na kuiheshimu mikutano yote. Mikutano ni mojawapo ya hatua 

muhimu katika mchakato mzima wa wazazi kusikizwa na walimu, mwalimu mkuu nk. 

Mikutano husaidia pia kutunza kumbukumbu. Wazazi wakishirikishwa kwenye mikutano 

hasa ile ya maendeleo ya kitaalumu ya watoto wao, unawatayarisha kuwa wasikivu wazuri na 

kujenga tabia ya kujiamini. 

 

4.1.3 Uwezo wa kupanga mahitaji ya mtoto kwa umuhimu wake(kipaumbele) 

Siyo mambo yote wanayohitaji wazazi yana umuhimu sawa. Andika orodha ya mahitaji yote 

muhimu na yale ambayo wazazi wanataka kwa ajili ya mtoto wao. Ni jambo la busara 

kuafikiana juu ya mambo ya lazima kwa mtoto na yale ambayo wazazi watakuwa tayari 

kuachana nayo. Zingatia hoja na sababu wanazozitoa kwa kila jambo kwa kupita kwa ripoti, 

tathmini na maandishi mengine, kutoka kwa daktari wa hopitali na wataalam wengine. 

 

4.1.4 Kujenga uhusiano mzuri  

Ni jambo jema kujenga uhusiano mzuri na walimu. Jitahidi kwa kadri unavyoweza kujenga 

maelewano mazuri na skuli. Omba kwa unyenyekevu maelezo ya mambo ambayo hujaelewa 

kutoka kwa walimu, mtoto wanaomfundisha na jopo linaloshughulikia mtoto wako. Jitahidi 

kuwa mpole, na msikivu.  Mvumilivu hula mbivu, hivyo vumilia; tena haraka haraka haina 

baraka, epuka njia za mkato.  

 

Ikitokea kwamba mkutano unaelekea kuvurugika kwa vurugu, unaweza kuomba mapumziko 

au kuahirisha mkutano mpaka siku nyengine. 

Maelewano na mahusiano mazuri kati yako, skuli  na viongozi wengine wa elimu 

kutarahisisha hoja, maswala, mapendekezo na maoni yako kupewa  uzito mkubwa. 

 

4.1.5 Utunzaji wa kumbukumbu 

Shauri kila jambo linalojadiliwa kwenye mkutano liandikwe na kutunzwa vizuri. Kabla ya 

kutoka katika chumba cha mkutano soma kumbukumbu hizo, kumbuka kwamba una haki za 

kisheria kurekebisha na kuimarisha kumbukumbu za mtoto wako. 

 

4.1.6 Matumizi ya mbinu za utetezi 

Katika mikutano yote tumia mbinu za utetezi. Mkutanoni siyo mahali pa kupigana au 

kugombana na kutukanana. Iwapo mkutano hautafikia muafaka wa mambo yaliyokusudiwa, 

pendekeza mkutano uahirishwe mpaka siku nyingine ili upate nafasi ya kutafuta na 

kukusanya taarifa zaidi kutoka kwa washauri na wataalamu mbali mbali kama vile daktari wa 

mtoto wako n.k.  

 

 

Usiamue jambo lolote peke yako, tafuta ushauri kwa watu mbali mbali waliokuzidi kiujenzi, 

kielimu, kiuwezo, kiumri na upeo wa kuelewa mambo. 

 

          

 

 

 

Umoja wa Watu wenye Ulemavu Zanzibar, unataka kuajiri watetezi wa watu wenye 

ulemavu. Moja ya masharti waliyotowa ni kwamba mwombaji awe mchapakazi na 

hodari.               

 Buni na andaa tangazo la nafasi  ya kazi  kwenye Televisheni, Redio,  Gazetini na 

bango la kuweka barabarani.  

5.0 SOMO LA TANO 

 

5.1 WAJIBU WA  MZAZI  
 

Kulalamika kila wakati 

Siyo jambo zuri na wala siyo busara kwa mzazi kulalamikia kila jambo linalotokea  

analofanyiwa mtoto wake anapokuwa skuli. Ni jambo la kawaida katika maisha ya skuli 

kupata mikasa na matokeo mbali mbali. 

 

Kufikiria mambo mabaya 

Wazazi wasifikirie kwamba taratibu za skuli ni mbaya au ziko dhidi ya  matakwa yao. Skuli 

haina kitu cha kuficha wala haiwezi kuwa na ajenda ya siri dhidi ya mzazi au mtoto mwenye 

ulemavu. Walimu wengi wanajiunga na ualimu kwa sababu wanaipenda kazi ya ualimu na 

pia  wanajiunga na elimu maalum kwa sababu wanawapenda watu wenye ulemavu na 

wanataka kulinda na kutetea haki za watu wenye ulemavu. Aidha, walimu wengi wanapenda 

kufanya kazi na watoto wenye ulemavu. Wazazi wanapaswa kufahamu kwamba walimu 

wanafanya kazi kwa faida ya watoto na  wala siyo kwa faida yao au ya wazazi. 

 

Mtazamo finyu 

Haipendezi kwa wazazi kuwa na mtazamo finyu. Inawapasa kutumia akili, kufikiri zaidi na 

kutumia busara katika kufuatilia maendeleo ya kitaaluma ya watoto wao.  Wazazi hawana 

budi kuwa makini katika kutathmini mpango wa elimu-binafsi  ya watoto wao (IEP), 

Mikutano ya skuli, na utunzaji bora wa kumbukumbu ni muhimu sana katika mchakato 

mzima wa kusikilizwa. Ni bora pia kumwakilisha mtu anaeheshimika kwa watu wote 

wanaotoa huduma kwa mtoto. 

 

Ikitokea kwamba mzazi hujaridhika na mpango wa mafunzo ya mtoto wako, toa sababu za 

kutosha kwa nini huridhiki na mpango huo.  

 

Kubana matumizi  

Siyo jambo la busara kwa wazazi kubana matumizi kwa kumng’ang’ania  mtaalamu asiye na 

sifa. Ni wajibu wa wazazi kutafuta wataalamu wenye uwezo wao kitaaluma na kiutaalamu. 

Kama mzazi ameshindwa kupata mtaalamu kwa kutumia njia mbalimbali basi ajaribu 

kutumia mashirika na taasisi zinazotoa misaada ya kuwahudumia watu wenye ulemavu. 

Aidha anapaswa kufikiria na kutafuta mbinu ya kushirikiana na jumuiya ya skuli kwa faida 

yake. 

 

 
1. Andika hotuba fupi kwa ajili ya mkutano wa wazazi kuhusu mambo ambayo wazazi 

wanapaswa na mambo ambayo hawapaswi kufanya  kwa mujibu wa haki za mtoto 

mwenye  ulemavu  katika skuli ya mjumuisho.  

 

2. Andika makala ya uhamasishaji, ushajiishaji ya kuwasaidia wazazi kufanya    

     matembezi ya hiari au harambee kumsaidia mtoto mwenye mahitaji maalum   

      aliyefichwa katika kijiji cha jirani. 

6.0 SOMO LA SITA 
 

KUKABILIANA NA MAZINGIRA MABAYA YA KUJIFUNZIA  

NA KUFUNDISHIA 
 

Utetezi wa wazazi una umuhimu gani kuhusu mazingira mabaya ya kujifunzia na 

kufundishia? 

 

Kama mzazi unapaswa kuiangalia skuli kwa makini. “Uone uhusiano wako na skuli kama 

vile umefunga ndoa ya milele”. 

 

Soma kisa kifuatacho ili ufahamu zaidi. 

 

6.1 Kisa cha mtoto Sadiki 

 

Wazazi wa Sadiki walikuwa na tatizo kubwa la mazingira mabaya ya kusomea na kujifunzia 
kwa mtoto wao Sadiki. Wakati wa mizunguko yake ya kawaida ya utetezi, bwana Mlaponi 
alimsikia mama Sadiki, Bi Zainabu akisema; mtoto wetu Sadiki ana umri wa miaka mitatu na 
ana msaidizi. “Mwalimu wake Sadiki pamoja na msidizi wake, wamechukizwa sana na 
msaidizi wetu kwa sababu alituambia kwamba Sadiki hawezi kula mwenyewe, alilishwa kwa 
nguvu katika wiki ya kwanza skulini kwake.”   
 

Baada ya kuelezwa mambo hayo na Bi Zainab, Bwana Mlaponi aliwataka watoe maelezo 

wanajumuiya ya skuli na mwalimu wa Sadiki. Tangu siku hiyo mpaka sasa skuli haikubaliki 

hali imekuwa mbaya kwa msaidizi wa Sadiki  na imepelekea athari mbaya kwa Sadiki. 

 

Mwalimu mkuu alimwagiza mwalimu wa darasa Bi, Fatuma kwamba asiwaeleze wazazi wa 

Sadiki mambo yoyote yanayoendelea darasani. Walimu wengine wanasema mwalimu wa 

darasa anapuuza maagizo na maelekezo ya mwalimu mkuu na kwa hivyo anamchunga Sadiki 

kupita kiasi. 

 

Wazazi wake Sadiki wameshafanya mikutano kadhaa na wameandika barua nyingi kwa 

mwalimu mkuu kuhusu tatizo hili. Jee, mwalimu mkuu ana haki ya kuwaaeleza wazazi wa 

Sadiki mambo yanayoendelea darasani kwa Sadiki? Nadhani jibu litakuwa ndiyo; Jee, kuna 

kanuni yoyote au sheria ambayo tunaweza kuirejea kwa tatizo kama hili? 



 23

 

 

 

6.1.1 Sasa tazama majibu ya Bakari na Elizebeth 

 

Elizebeth: Kama mzazi wajibu wako ni kuishawishi na kuifanya skuli ipende kumsaidia 

mtoto wako na familia yako. Huwezi kufanikiwa katika azma yako kwa njia ya kulaumu, 

kuandika barua za lawama na manung’uniko au kuendesha kesi dhidi ya walimu au skuli. 

Skuli inaweza kujihami iwapo utashtaki mahakamani, hata msaidizi wako anaweza 

kuhamishwa skulini au kufukuzwa kabisa. Tabia kama hii siyo ngeni maskulini na wala siyo 

ya ajabu. Imetokea katika taasisi nyingi hasa pale panapoonekana pana tishio kutoka nje ya 

taasisi. 

 

Bakari: Unamfanya nini  mtu fulani anapokutuhumu na kukufuatafuata? Kama mtu anataka 

kugombana na wewe, nadhani hutafikiria cheo chako bali utajiandaa kujihami. 

 

Elizabeth: Mtoto wako ana umri wa miaka mitatu tu. Ana muda mwingi wa kuishi maisha ya 

skuli. Pia na wewe una muda mrefu wa kuhusiana na skuli. Utafanya nini? Unahitaji kujenga 

upya uhusiano wako na skuli. 

 

Bakari: Katika programu zetu za mafunzo, tunawaambia wazazi kwamba wauone uhusiano 

wao na skuli kama ndoa amabayo haiwezi kuvunjika milele. Kinyume chake wajiandaye 

kuwaondoa/kuwahamisha watoto wao kwenye skuli za serikali. “Ni lazima kuzingatia njia za 

kutatua matatizo ya mtoto wako na kujenga uhusiano mwema na skuli.” 

 

Elizabeth: Hapa sipendekezi kwamba uache kumtetea mtoto wako. Ninachopendekeza ni 

kwamba ujifunze kikamilifu taaluma na mbinu za utetezi. Anza na hizi zifuatazo: 

1. Kuutambua uwanja wa mapambano, hii ni pamoja na: 

(i.) Uaminifu / uadilifu 

(ii.) Matarajio / mategemeo  

(iii.) Migongano na mvutano kati ya wazazi na skuli na jinsi ya 

kuzuia/kujiepusha 

(iv.) Jukumu la wazazi 

(v.) Umuhimu wa kuelewa taaaluma na itikadi na mitazamo mbalimbali ya 

watu.  

 

2. Kuweza Kukataa pragramu ya elimu ya mtoto wako bila kugombana na walimu 

skulini.  

Kuweza kuuliza vizuri maswali yanayohusu maendeleo ya mtoto wako skulini na 

tumia busara kukataa mambo fulani ili kuepuka kugombana na walimu.  

Ili kufanikiwa katika swala hili mzazi unatakiwa kujifunza yafuatayo:  

(i.) Kanuni za mambo na mabunio, na mawazo  mbalimbali yasiofaa 

(ii.) Kurekodi matukio / mazungumzo kwa kutumia radio ya kurekodia 

(iii.) Namna ya kuandika barua za shukrani kwa kufafanua mambo fulani 

(iv.) Programu ya elimu ya mtoto wako 

(v.) Mbinu na namna ya:  

• Kujadiliana na kusihi na kufanya mashauri na watu,  

• Uandishi wa barua 

• Kuelekeza / Kutoa mwanga 

 

6.2 KUJADILIANA/KUFANYA MASHAURI NA KUSIHI 

Kujifunza namna ya kufanya mashauri na kujadiliana ni sehemu ya mchakato wa utetezi. 

Majadiliano na mashauriano kuhusu malalamiko fulani au mabishano au madai huokoa muda 

na hupunguza gharama. Mfano mzuri ni mabaraza ya usuluhishi yanayoendeshwa vijijini, 

katika ngazi ya familia, ukoo bila ya kwenda mahakamani. Usuluhishi mwengine hufanywa 

na Masheha na viongozi wa mitaa na vitongoji. Usuluhishi huu hautofautiani na usuluhishi au 

majadiliano katika elimu maalum kwani lengo ni kujenga uhusiano mwema kati ya wazazi na 

skuli, skuli na skuli, wazazi na viongozi wa elimu, wanfunzi na walimu n.k.  

Tukitumia mbinu za usuluhishi, majadiliano na kushauriana, kesi chache sana zitapelekwa 

mahakamani. Zifuatazo ni mbinu nne ambazo zimeonyesha mafanikio huko Buigiri ambako 

mwandishi wa kitini hiki alianzia kazi ya utetezi. Nadhani zitakusaidia: 

 

1. Kupanga vizuri kumbukumbu zako na mafaili yenye taarifa mbalimbali muhimu. 

2. Pangilia madai/malalamiko/manung’uniko/hoja kwa nambari 1,2,3,4 n.k. andika kwa 

kifupi na katika muundo wa tamko/matamko. Ondoa maneno yasiyo ya msingi. Sentensi 

yenye maneno manne ni nzuri zaidi. Kwa mfano: 

a) “Sadiki asiketishwe chini darasani” 

b) “Mtoto wangu afundishwe kujitetea” 

c) “Ipendeni kazi yenu walimu” 

d) “Walimu na wazazi tushirikiane” n.k. 

3. Husisha ushahidi / vidhibiti  na hoja zako kwa mfano:  

a) Hoja namba moja (1) ushahidi (a) kwa hiyo 1(a), (b), (c). 

b) Hoja ya pili 2(e), (f), (g) n.k. 

4. Kuwa makini, tambua na onyesha unachokitaka. 

 

 

 

6.3 UANDISHI WA BARUA 

Unapoandika barua kwa mwalimu (skuli) weka msisitizo au mkazo katika matumizi ya 

mbinu na mikakati. Zingatia njia mbalimbali kama: 

• njia ya kulaumu 

• masimulizi,  

• kisa mkasa,  

• huruma na masikitiko 

• kubembeleza/kusihi 

• muonekano wa tabia ya awali (tabia kwa mara ya kwanza) 

• kuonyesha mapungufu 

• nguvu ya hoja katika kutoa maamuzi 

Uwapo na matatizo /kutofahamiana na skuli kuhusu maendeleo ya mtoto wako, andika 

matatizo kwa wahusika (skuli), yaani weka/tunza hoja zako katika maandishi. 

 

6.4 KUELEKEZA / KUTOA MWANGA 

Mambo unayotakiwa kuyaangalia, kuelekeza na kutoa mwanga kwayo wewe kama mzazim 

mtetezi ni: 

• Taarifa na ufahamu wako kuhusu maendeleo mazuri au mabaya ya mtoto wako 

• Jinsi utakavyopata taarifa hizi 

• Kama unazo taarifa sahihi kuhusu maendeleo ya mtoto wako, jee, utatumiaje taarifa 

hizo? 

• Kama mzazi unapaswa pia kuangalia, kuelekeza na kujibu maswali yafuatayo kuhusu 

programu ya elimu ya mtoto wako: 

- Jee, programu ya elimu ya mtoto wako imekamilika na je inakidhi matakwa ya 

mitihani ya kileo? 

- Jee, programu hiyo imehusisha mambo yote yanayotakiwa kisheria? 

- Jee, programu imezingatia mapendekezo na maoni ya wataalam waliompima na 

kumchunguza mtoto wako? 

- Jee, malengo yake yanapimika? 

- Jee, malengo yake ni sahihi? 

- Iwapo mtoto wako hana maendeleo yoyote darasani, jee, walimu wanaweka 

msisitizo katika masomo yake? 

- Jee, njia na mbinu za kujifunzia na kufundishia zimetokana na utafiti? 

/zimefanyiwa utafiti? 

- Jee, walimu wamepewa mafunzo juu ya njia za kiutafiti za kufundishia ambazo 

mtoto wako anapaswa kuzitumia ili kufikia malengo yaliyowekwa? 

- Yakupasa kufahamu kwamba elimu maalum ni huduma, wala siyo mahali. Ili 

mtoto wako afikie malengo na kupata mahitaji yake kikamilifu ni lazima 

afundishwe na mwalimu aliyepata taaluma na mafunzo mbalimbali. 

- Fanya kila kinachowezekana kuhakikisha kwamba mtoto wako anapata elimu 

bora. Huwezi kufanya chochote ikiwa moyo wako umejaa chuki, hasira na 

lawama. Jitahidi kuzuia vurugu zako za maono, jenga misingi mizuri ya 

ushirikiano na uelewano na skuli. Najua jambo hili ni gumu kuliweka katika 

matendo, lakini kumbuka pia mtoto wako anakutegemea wewe. Fikiri zaidi, 

tafakari, fanya tathmini yakinifu. 

- Tathmini yakinifu yaweza kufanywa na mtaalamu wa kujitegemea. Tathmini hiyo 

itakupa picha ya mambo yatakavyokuwa baadaye. 

-  

  
Fikiria na kisha chora bango kubwa la ukutani kuelezea mambo yafuatayo kama ni mzazi: 

 

1. Mambo ya kuelekeza, kuangalia au kutoa mwanga wewe kama mzazi  

AU 

2. Jinsi ya kukabiliana na mazingira mabaya na magumu ya kufundishia na kujifunzia 

shuleni 

7.0 SOMO LA SABA 
 

7.1 KUTOA HOJA NZITO KWENYE UTETEZI WA WATOTO WENYE  

                MAHITAJI MAALUMU 

 

Katika utetezi, ni muhimu sana kutoa hoja na maelezo ya maana, na yaliyo wazi. 

Kwa mfano, unapotoa maelezo au hoja kama hizi:  

“ninataka mtoto / mwanafunzi” wangu apate elimu  bora, bila ya malipo”, 

Sentensi au hoja hii haiko wazi, ni sawa na kuomba kipande cha uzi ambacho 

urefu wake haufahamiki.  

 

Neno “Ninataka……” ni lazima lifuatiwe na “kwa sababu…….” 

Neno “kwa sababu…..” na sababu utakazotoa ni lazima zitoke kwenye hoja iliyo wazi na 

inayoeleweka na ushahidi na vithibiti(sho). Unawajibika kufanya hivyo kwa sababu kila 

lalamiko unalolitoa ni kama ombi la mabadiliko katika utendaji au utekelezaji wake. Yaani 

unataka utekelezaji wake uwe tofauti na unavyofanyika au ulivyokuwa huko nyuma.   

 

Mbinu na jinsi ya kujenga hoja 

Kuna mbinu na namna nyingi za kujenga hoja. Aidha inategemea pia na aina ya hoja au 

maelezo na sababu zake. Hizi ni baadhi ya mbinu zilizowasaidia watu mbalimbali. 

a) Sikiliza kwa makini hoja za upande wa pili. Usiamini maelezo ya upande mmoja 

au msimamo wako tu. 

b) Kama ukisikiliza kwa makini upande wa pili utagundua kwamba unapata mbinu 

nzuri za kutatua matatizo yanayokukabili 

c) Usiamue au kujibu hoja kabla ya kutoa nafasi kwa upande wa pili kutoa maoni na 

hoja zao. 

 

1. Kuna usemi usemao “haipendezi kuendelea kusema wakati ninajaribu kuingilia kati.” 

Kama utaingilia kati wakati upande wa pili unazungumza utapitwa na mambo mengi 

mazuri.  

2. Fikiria jinsi mchezaji wa mpira wa meza akirudisha mpira. Mchezaji mzuri anausubiri 

mpira kudunda chini kabla ya hajaurudisha. Wachezaji ambao wanaurudisha mpira kabla 

haujadunda chini wanaweza  kujichubua ngozi. 

3. Maelezo au hoja zilizotolewa na watu wengine usizifanye zako. Kufanya hivyo 

kutakupunguzia  / kutakupotezea heshima yako. Kumbuka utakuwa katika mchakato wa 

kuimarisha maisha ya mtoto / mwanafunzi wako. Utakuwa hapo siyo kubishana na 

kugombana. Wajibu wa skuli ni kumsaidia mtoto dhidi ya malezi na huduma 

zisizoridhisha. 

 

4. Jifunze misamiati ya kielimu na jinsi ya kupanga mazungumzo. 

• mambo mengi yanayozungumzwa siyo rasmi na hayahusiani na hoja zinazojadiliwa 

katika vikao rasmi. 

• Jifunze misamiati mbalimbali ya kielimu kwa mfano, mwalimu mkuu akisema “skuli 

yangu “inaona” …………… waweza kuuliza una maanisha nini unaposema 

“inaona”; ili upate maamuzi na msimamo wa skuli. 

 

5. Tafuta njia mbalimbali za ufumbuzi wa matatizo yaliyopo kati yako na upande 

mwengine. 

• Walimu wengine wanaofundisha mbinu za mapatano, mabishano na mijadala 

wanatumia kanuni inayoitwa  NJIA NZURI YA MAKUBALIANO YATOKANE 

NA MAJADILIANO kwa kiingereza “BEST ALTERNATIVE TO NEGOTIATED 

AGREEMENT” (BATNA) 

• Fikiria kwa makini hatua gani utazichukua ikiwa majadiliano na upatanishi wako 

utashindwa 

• Fanya jambo hilo hilo kwa kila upande. Hapa nina maana kwamba ni lazima ufahamu 

upande wa pili unataka nini? 

• Kama unafikiri mtoto anahitaji; kwa mfano soksi nyeupe na skuli inapenda soksi 

nyekundu; waweza kuchagua kukubaliana na shati nyekundu lililokubaliwa na skuli 

ama waweza kuitisha mjadala ili kusikiliza hoja kuhusu soksi nyeupe na soksi 

nyekundu. 

• Fikiria pia ni huduma zipi zinazopatikana kwa mtoto wako na mtoto mwengine. Jee, 

ni huduma nzuri, jee, zitamwezesha mtoto kupata faida za elimu kulingana na 

mahitaji yake ya kielimu maalumu? 

• Mbinu na njia utakazoona zinafaa katika mchakato huu, ndizo njia na mbinu 

zinazofaa katika makubaliano yatokanayo na kujadili. 

• Endapo uwamuzi wa skuli utatokana na mchakato wa mahakama, mashauri, 

malumbano, mabishano, itakuwa vigumu kwako kupata maamuzi yasiyo rasmi au 

yasiyo ya maandishi. 

6. Jifunze namna ya kufanya mashauri mbalimbali, kwa mfano mashauri magumu. 

Zifuatazo ni baadhi ya mbinu na njia za mashauriano, na malumbano kwa wazazi ambao 

watapenda kufanya hivyo bila kupata mafunzo na mbinu hizo. Bila shaka zitawasaidia 

kupata mafanikio.  

 

a) Maandalizi 

Kabla ya kwenda kwenye mkutano wowote katika ngazi yoyote, pitia kwanza kumbukumbu 

na rekodi zako. Panga malalamiko yako na  hoja zinazohusika na malalamiko yako. 

Usibishane au kujadili mambo kwa kutegemea ufahamu na elimu au  kutokana na matukio ya 

kihistoria.  

 

Ni vizuri kufahamu ukweli wa mambo amabyo ni muhimu kwa malalamiko yako. Utasoma 

mengi katika vitabu kuhusu  kitu gani kinafaa na kipi hakifai; kwa manufaa yako unapaswa 

kujiuliza swali moja tu “kwa hiyo?” kutokana na swali hili utaweza kupata ufumbuzi 

unaofaa. 

 

Fahamu kitu unachotaka kukikamilisha na namna ya utekelezaji wake 

Siyo vizuri kufanya shauri, kujadili au kubishania juu ya jambo ambalo hujui njia ya 

utekelezaji wake. 

 

b) Chambua na changanua hoja zako 

Utakapopitia orodha ya hoja au vitu ulivyopanga amua ni hoja ipi na vitu gani ni muhimu au 

siyo vya muhimu katika malalamiko. 

 

Kumbuka: kushauriana/kupatana na kupingana ni sehemu ya utetezi. Kupingana na 

wanasheria huwafanya kutafakari na kutathmini maamuzi na misimamo yao. Kwa kufanya 

hivyo wanapata maoni ya upande wa pili na kupitisha kesi zao kwenye mazungumzo 

hatimaye hupata mazuri na mapungufu ya upande wa pili. 

1. Toa ushauri kwa mzazi au mtu mwenye ulemavu juu ya namna ya kutoa hoja na  

malalamiko yake ya utetezi. 

2. Firikiria kwamba wewe ni mtu mwenye ulemavu au mzazi wa mtoto mwenye ulemavu   

3. anayeishi mbali na skuli. Jenga hoja (andika maelezo) kuishauri kuifahamisha skuli na 

Afisa Elimu wilaya kwamba, umbali kutoka skuli hadi nyumbani kunaathiri maendeleo 

yako/mtoto wako skulini. 

8.0 SOMO LA NANE 
 

8.1 UTETEZI BINAFSI - UTEKELEZAJI 
 

Utetezi binafsi maana yake nini? 

Kama nilivyokwisha eleza katika somo la pili, utetezi binafsi ni ile hali ya mtu  

1. kujitambua; kujifahamu mwenyewe 

2. kujua anachotaka, yaani kujua mahitaji yake 

3. kujua njia au jinsi ya kupata mahitaji/vitu anavyohitaji 

 

Zifuatazo ni hatua tatu ili uwe mtetezi binafsi hodari: 

(i.) Kujitambua 

(ii.) Kujua mahitaji yako 

(iii.) Kujua jinsi ya kupata mahitaji yako 

 

Kujitambua 

Kwenda kupima kwa daktari na wataalamu wengine kwa mfano, wana saikolojia, wataalamu 

wa viungo, mifupa, macho, masikio, moyo, akili na magonjwa mbalimbali ni hatua ya 

kwanza ya kujitambua. Vipimo vya kielimu ni muhimu kwa kujitambua uwezo wako wa 

kujifunza. 

 

Ni vizuri pia kuwa mwangalifu juu ya  matatizo ya kujifunza yanayokwenda pamoja kama 

mapacha kwa mfano: matatizo ya kujifunza au kutambua maandishi, au kusoma herufi 

ambayo huambatana na upungufu wa uwezo wa kusikiliza au uwezo mkubwa wa utendaji 

kupita kiasi. 

 

Ili kuwasiliana na watu wengine kwa urahisi ni bora pia kufahamu vipimo vinavyotumika 

katika kupima matatizo mbalimbali na matumizi yake. Vifuatavyo ni vipimo muhimu: 

(i.) Vipimo vya uwezo au kipaji 

(ii.) Mtihani wa majaribio 

(iii.) Kipimo cha kupima kumbukumbu 

(iv.) Kipimo cha kupima uelewa wa lugha na sauti/fonolojia 

Matokeo ya vipimo yanapaswa kuandikwa vizuri kama ripoti na kufafanuliwa kwenye 

mkutano wa mtu mmoja mmoja, siyo hadharani. Unapaswa kujua uwezo na mapungufu yako. 

 

Tambua mahitaji yako 

Baada ya kupata matokeo ya vipimo vyako, ni lazima kufahamu mambo unayoweza 

kuyafanya na yale usiyoyaweza. Fanya tathmini ya ulemavu ulionao na athari zake katika 

utendaji wako wa shughuli za kila siku, mawasiliano yako na ushiriki wako katika shughuli 

za kijamii. Aidha, fahamu kwamba hakuna ulemavu unaowaathiri watu wawili kwa kiwango 

sawa. Kila mtu hupata athari tofauti na mwenzake ingawa wote wawili wanaweza kuwa na 

aina moja ya ulemavu. Baada ya uchunguzi wa wataalamu kuweza kutambua unahitaji nini ili 

kuboresha utendaji wako kwa kuangalia mambo matatu: 

(i.) Mafunzo  

(ii.) vifaa  

(iii.) Marekebisho  

 

Mafunzo: mafunzo yalenge kuendeleza uwezo na utendaji, kwa mfano uwezo katika 

kusoma, kuandika, hisabati, kusoma kwa ufahamu na lugha. Utoaji wa mafunzo unapaswa 

kuzingatia matumizi ya milango mbalimbali ya maarifa (kuona, kusikia, kuonja, kuhisi na 

kugusa, na kunusa) aidha mafunzo yatolewe kwa utaratibu na mtiririko mzuri. 

 

Mfunzo yaweza kuhusisha utoaji nasaha za kisaikolojia kwa makundi ya kutoa msaada kwa 

wenye ulemavu uliojificha. Madhumuni ya kutoa mafunzo ni kuimarisha uwezo wa utendaji 

kazi na kujitegemea bila kujali umri.  

 

Vifaa: hivi ni vitendea kazi na visaidizi vinavyotumika kukamilisha  malengo ambayo 

hayabadilishi hali ya uadilifu na uaminifu na umoja. Vitu kama vitabu, kaseti, kuongeza 

muda wa kufanya mitihani/majaribio, vipeperushi, kumbukumbu za masomo mbalimbali, 

redio, na kikokotoo, n.k. ni muhimu sana. Vifaa vyengine ni kompyuta, baskeli za miguu 

mitatu, kiti cha magurudumu n.k. plani muhimu komputa yaweza kutumika katika kumsaidia 

mtu mwenye matatizo ya kusema, kusoma, uoni hafifu na ulemavu wa viungo. Thamani na 

matumizi mazuri ya vifaa hutegemea sana mafunzo. Bila mafunzo ya kutosha vifaa haviwezi 

kutumika kama ilivyokusudiwa. 

Marekebisho: marekebisho ni mbinu nyengine ambayo inabadilisha utaratibu wa mazoezi. 

Kwa mfano, kutoa kurasa mbili za kuandika badala ya kurasa nne. Hata hivyo ni bora 

kukumbuka kwamba waajiri wengi, vyuo na vyuo vikuu havitoi marekebisho kama haya. 

Ni jambo muhimu kufahamu tofauti kati ya mafunzo, vifaa na marekebisho na jinsi 

zinavyoweza kukusaidia kupata au kutopata mahitaji yako mahsusi. Ufahamu wa tofauti za 

mafunzo, vifaa na mazoezi utakusaidia kueleza mambo unayohitaji na sababu zinazokufanya 

uyahitaji mambo hayo. 

Mawasiliano yanahitaji vitendo, vitendo vitasiadia katika kuondoa mikanganyiko, aidha ni 

bora kupata msaada kutoka kwa watu wenye uzoefu na ujuzi ili usikwame njiani. 

 

Fahamu namna ya kupata mahitaji yako 

Vyama vya Watu Wenye Ulemavu, NGO RC, na Serikali ya Mapinduzi ya Zanzibar zinatoa 

nafasi sawa kwa kila mtu mwenye ulemavu ambao unaathiri maisha na shughuli zake za kila 

siku, mathalani  mawasiliano, matembezi, elimu n.k. 

 

Mashirika na taasisi za serikali na zisizo za kiserikali zimetakiwa kutoa vifaa kwa watu 

wenye ulemavu uliosajiliwa hususan pale ambapo vifaa hivyo havileti athari kwa taasisi na 

kampuni hizo. Waajiri na taasisinyengine zimeagizwa kutowabagua watu wenye ulemavu 

wenye sifa za kufanya kazi au kujiunga na taasisi zao. 

 

Vifaa na visaidizi husaidia kuondoa vikwazo vya ulemavu. Kama ulemavu unaathiri utendaji 

wa kazi au elimu ni jukumu la mtu mwenyewe mwenye ulemavu kushauriana na washauri 

wake, viongozi na wataalamu wengine. 

 

Inashauriwa pia kutunza kumbukumbu kimaandishi, mawasiliano yote, barua, sera na taratibu 

na maazimio ya mikutano. Kumbukumbu hizo zitakuwa rejea iwapo utakuwa na tatizo la 

kupata vifaa au visaidizi na hasa ukitaka kuwasilisha malalamiko. 

 

Kujua haki zako za msingi na kujua mbinu za kuwasiliana na wengine kwa nguvu ya hoja ni 

muhimu sana kwa kueleza hali ya ulemavu wako na mahitaji yako maalumu. 

1. Ni sehemu gani unaweza kuwaona watetezi binafsi? 

2. Ni nani watetezi binafsi katika eneo lako? 

3. Je wanatumia njia gani katika kazi yao ya utetezi?  

4. Andika habari / makala kuhusu sera zinazosaidia utetezi binafsi, Zanzibar  

9.0 SOMO LA TISA 
 

9.1 SERA ZINAZOUNGA MKONO UTETEZI TANZANIA 

 
 Hapana shaka kwamba kuna sera nzuri zinazounga mkono harakati za utetezi nchini, Nazo 

ni:- 

 

9.1.2 SERA YA TANZANIA BARA 

Siku za mwanzo baada ya uhuru, mwaka 1964, serikali ilisisitiza  upatikanaji wa huduma za 

msingi za jamii kwa watu wote ni moja ya mambo muhimu yanayopewa kipau mbele katika 

mpango wa serikali. 

Azimo la Arusha lilizifanya huduma kwa watu wenye ulemavu kuwa ni wajibu wa taifa na 

lilifafanua kwamba msaada kwa watu wenye ulemavu, watoto na wazee wasiojiweza ni 

wajibu wa kila mtu. Mwaka 1975, chama tawala  kilitoa waraka kwa wakuu wote wa mikoa 

kuwaelekeza kwamba huduma kwa watu wenye ulemavu zitolewe katika jamii zao, 

isipokuwa kwa wale ambao hawana ndugu wa kuwasaidia. 

 

Mwaka 1981, serikali ilitambua umuhimu wa kuchukua hatua maalumu kwa watu wenye 

ulemavu (hasa mijini) ambao hawana familia au jamii wanayoitegema. Waraka wa bunge 

namba 19 wa 1981 ni waraka wa kwanza wa serikali kuainisha kanuni za msingi 

zinazosimamia huduma kwa watu wenye ulemavu. Kanuni hizi ndizo zilizounda sheria mbili 

za watu wenye ulemavu kuhusu ajira na huduma ambazo zilipitishwa na bunge mwaka 1982. 

 

Sera ya taifa kwa watu wenye ulemavu 

Mwaka 1999 serikali ilieleza nia yake ya kufafanua sera ya taifa kwa watu wenye ulemavu 

kwenye mswada wa sera ya taifa ya idadi ya watu. Wajibu wa kuimarisha ajira hasa kwa 

vijana na watu wenye ulemavu ni wa Wizara ya Kazi na Maendeleo ya Wanawake na 

Watoto, kwa kushirikiana na taasisi nyengine. Wizara ya Maendeleo ya Jamii, Jinsia na 

Watoto ina jukumu la kusimamia programu za kuondoa mila potofu, unyanyasaji wa 

wanawake, watoto, wazee na watu wenye ulemavu.  Watu wenye ulemavu ndiyo walengwa 

wakuu na kwa sababu hiyo wizara imeweka mikakati ifuatayo: 

• Kuhamasisha sekta binafsi, mashirika yasiyo ya kiserikali na mashirika ya dini 

kuwekeza katika utoaji wa huduma za jamii kwa watu wenye ulemavu 

• Kukuza na kuendeleza vipaji na uwezo wa watu wenye ulemavu 

• Kuanzisha huduma za usalama wa jamii zinazoelezea matatizo ya watu wenye 

ulemavu. 

 

 

Sera ya Elimu Na Mafunzo, 1995 

Faida za mchanganyiko wa jamii zinasisitizwa katika Sera ya Wizara ya Elimu na Mafunzo 

ya Amali Tanzania ambayo inasema “watoto wenye ulemavu wasome kwenye skuli karibu na 

nyumbani kwao” kwa hiyo watasoma pamoja na watoto wasio na ulemavu na watatumia 

vifaa na majengo yale yale yanayotumiwa na watoto wasio na ulemavu. Juhudi zinafanywa 

kuhahakikisha watoto wengi wenye ulemavu, wanaandikishwa skuli. Aidha elimu maalum 

inachanganywa katika skuli za “kawaida” juhudi za kuanzisha vituo vya kutengeneza vifaa 

vya kufundishia na kujifunzia, kuandaa walimu wa kutosha na vituo vya uchunguzi. 

 

Elimu mchanganyiko ya jamii ya watu wazima (Elimu mchanganyiko) inayoendeshwa na 

Wizara ya Eimu na Mafuunzo ya Amali inatoa elimu kwa watu wasiojua kusoma, kuhesabu 

na kuandika, mkazo umewekwa kwa wanawake na watu wenye ulemavu. Masomo / mafunzo 

yanayotolewa ni yale ya ufundi stadi. Hadi sasa elimu mchanganyiko ya jamii ya watu 

wazima inaendeshwa katika mikoa minne. Lengo hasa lilikuwa kufikia mwaka 2003, elimu 

hii iwe imeendeshwa nchi nzima. Elimu ya amali ya kijadi na ya kisasa itolewe kwa lengo la 

kukuza uajiri binafsi.Jumuia mbalimbali za watu zishiriki katika mpango huu kwa kuanzisha 

vituo vya elimu ya watu wazima. 

 

Chuo cha ualimu kinatoa mafunzo ya ualimu ya elimu maalum kwa ngazi ya cheti na 

stashahada. Hiki ni chuo pekee kinachotoa mafunzo haya nchini. 

Sera Mama 

Tanzania bara kuna sera na hatua mbalimbali zinazohusika na watu wenye ulemavu. Kwa 

kuwa hazitaji waziwazi mambo ya tunaweza twaweza kusema zinahusika na ajira kwa watu 

wenye ulemavu: 

1. Mkakati wa Kuondoa Umaskini (NPES) (1998) 

Moja ya malengo ya mkakati huu ni kupunguza tatizo la ajira, kwa kubuni miradi na 

programu mbalimbali za ajira, kutenga maeneo kwa ajili ya sekta isio rasmi na 

kushajihisha njia za vitegaji uchumi. 

2. Mkakati wa Misaada Tanzania (2000) 

Mkakati huu unasisitiza suala la ajira, kukuza soko la ajira; uwekezaji; kuongeza ajira 

kwa  wanawake,.kuanzisha mafunzo ya ufundi na kuweka bayana taarifa za soko la ajira. 

3. Sheria ya taifa ya kukuza huduma za ajira (1999)  

madhumuni ya sheria hii ni kubainisha mikakati na kuanzisha utaratibu wa kukuza ajira, 

kutoa ushauri wa kisheria, kukuza / kuongeza mapato; kutoa taarifa za ajira na kukuza 

soko la ajira binafsi na kuratibu mafunzo kuhusu ajira.  

 

 

Sera Zanzibar 

Tanzania visiwani (Zanzibar) kipaumbele kimewekwa katika kuandaa sera ya kuimarisha 

maisha ya watu wenye ulemavu. Sera ya watu wenye ulemavu imeshaundwa hivi karibuni 

mwaka (2004), amabayo inaona hali ya ulemavu kuwa ni haki ya binadamu. Inaweka mkazo 

katika mila na mtazamo wa jamii dhidi ya watu wenye ulemavu, umaskini, ajira, elimu, 

huduma ya afya, mazingira na mawasiliano. Sera hii pia inaelezea mambo yafuatayo: 

1. Kutazama upya na kurekebisha sheria  kuu na mjumuisho ili kutoa nafasi na haki sawa 

kwa watu wenye ulemavu. 

2. kutazama upya sera za ustawi wa jamii ili iweze kunufaisha watu wenye ulemavu. 

3. Kuboresha na kuhimiza uwakilishi kuendeleza na utetezi binafsi kwa watu wenye 

ulemavu kwenye kamati na vyombo vinavyotoa maamuzi. 

4. Kuendeleza na kuhimiza huduma ya utengamao kama njia ya kujumuisha watu wenye 

ulemavu katika jamii. 

5. Kubainisha wajibu wa serikali, vyama vya watu wenye ulemavu, taasisi binafsi na 

makampuni mengine. 

     Sera pia inataja makundi maalumu ya watu, kwa mfano: wanawake, vijana au wazee 

wenye ulemavu, watu wenye ulemavu wanaoishi vijijini; watu wenye matatizo ya kujifunza 

na watu wenye ulemavu zaidi ya mmoja. Hatua nyengine itakuwa ni kuandaa na kupitisha 

sheria ya watu wenye ulemavu. 

 

Sera ya Elimu, Zanzibar 

Zanzibar iliandaa sera ya elimu mwaka 1990, baadaye ikapitisha na kuzindua mpango Mkuu 

wa Elimu Zanzibar wa 1996 – 2006 unaotoa nafasi kwa Elimu Mjumuisho. Mpango huu 

unahusika sana na kundi la “watu wasiobahatika” kama vile wasichana, na watoto wenye 

ulemavu na unasisitiza kuhusu usawa, ubora, na upatikanaji wa elimu ya msingi kwa watu 

wenye ulemavu. Sera inalenga pia kutoa elimu ya ufundi stadi/amali ili kuwawezesha vijana 

wenye ulemavu kujiajiri  baada ya kumaliza skuli ya msingi. 

 

Mpango wa Kupunguza Umaskini, Zanzibar 

Ripoti za elimu ya msingi na maendeleo ya ufundi stadi zinaonesha kwamba, watoto wengi 

wenye ulemavu bado wanakosa nafasi ya elimu ya msingi. Pamoja na juhudi zote 

zinazofanywa kuongeza nafasi za elimu na kuondoa unyanyasaji, ni skuli chache sana 

zinazotoa huduma kwa watoto wenye mahitaji maalumu na wenye ulemavu. Skuli nyingi 

ziko mjini na zina walimu wachache sana waliofuzu katika elimu maalum. 

 

 
1. Ni sera gani au imani/itikadi zipi au mila zipi katika jamii yako ambazo ni kikwazo     

   kwa utetezi wa watu wenye ulemavu? 

 

2. Andika makala inayoonyesha mtazamo na mipango yako dhidi ya vikwazo ambavyo 

umevitaja katika swali la kwanza. 

10.0 SOMO LA KUMI  
 

10.1 WAHUSIKA WA MAENDELEO KATIKA MFUMO WA UTETEZI 

 

Kazi ya utetezi inahitaji ushirikiano wa watu, mashirika na taasisi na  mbali mbali 

za kiserikali na zisizo za kiserikali kwa mfano, MKEZA, NGORC, TLB, TSB, USAID, 

JPKF, UNESCO, CBM, SIGHT SAVERS, UNICEF na MASHAV (Israel). Ni ukweli 

kwamba uhai na maendeleo ya shughuli za utetezi hutegemea misaada ya vyama, mashirika 

wahisani serikali na watu binafsi. Yafuatayo  ni baadhi ya mashirika hayo na kazi zake. 

 

10.1.1 Watu wenye ulemavu wa uoni/macho 

Hushughulikia mafunzo na ajira kwa watu wenye ulemavu wa macho katika Jamhuri ya 

Muungano wa Tanzania. Chama cha wasioona Tanzania, kituo cha mafunzo ya ufundi cha 

wanawake wasioona Singida, chama cha taifa cha Wasioona Zanzibar, na Jumuia ya 

kuhudumia wasioona Tanzania. 

 

Chama cha wasioona Tanzania kilianzishwa mwaka 1964. Chama hiki kina matawi yake nchi 

nzima, huinua na kuendeleza elimu, mafunzo, ajira na huduma za watu wasioona kwa 

ujumla. Kazi kuu za Chama cha wasioona Tanzania ni kufungua/kuanzisha matawi ya chama, 

kufungua vituo vya maendeleo, kutoa huduma za utengamao, na kuinua kipato cha watu 

wasioona. Kutoa mafunzo ya uongozi, utamaduni, micehzo na starehe. 

 

10.1.2 Viziwi 

Mashirika, vyama, vinavyotoa huduma kwa viziwi Tanzania ni pamoja na: 

Chama cha Viziwi Tanzania (CHAVITA), Umoja wa viziwi Tanzania na kituo cha 

utengamao, Katumba. 

 

CHAVITA kilianzishwa mwaka 1984, na kazi yake ni kuimarisha na kuinua elimu, mafunzo, 

ajira na huduma za jamii kwa viziwi. Ina matawi madogo 13, matawi ya mikoa katika mikoa 

20 ya Tanzania Bara. Lengo kuu ni kuwaunganisha viziwi nchini na kuharakisha uwezeshaji 

wa jamii ya viziwi, kutafuta nafasi za elimu/masomo, kuinuia na kuendeleza lugha ya alama 

kama lugha ya viziwi Tanzania. 

10.1.3 Watu wenye ulemavu wa viungo 

Taasisi zifuatazo hutoa mafunzo na huduma za ajira kwa watu wenye ulemavu wa viungo: 

Kituo cha Walemavu Usa Tengeru, Arusha, na chama cha walemavu wa viungo Tanzania 

(CHAWATA) 

 

Kituo cha walemavu Usa kinatoa mafunzo ya useremala,ufundi chuma, ushonaji, kushona 

viatu, na mafunzo ya ukarani (katibu muktasi). Kituo pia kinafanya ufuatiliaji wa karibu wa 

vijana waliomaliza mafunzo yao kwa kuwatembelea majumbani kwao. Kituo hutoa mafunzo 

pia vijijini kwa vijana ambao hawawezi kuondoka katika vijiji vyao. 

 

CHAWATA kilianzishwa mwaka 1969 na kina matawi katika mikoa mbalimbali nchini. Kina 

mfuko wa mikopo kwa walemavu ili waweze kujitegemea katika shughuli za uzalishaji mali. 

 

10.1.4 Watu wenye ulemavu wa akili na mtindio wa ubongo 

Mfuko wa vijana wenye ulemavu wa akili ni mojawapo ya miradi ya watu wenye ulemavu 

wa akili. Mfuko hutoa mafunzo ya ufundi na ufundi stadi, bustani, ufugaji wa kuku na 

samaki. 

 

Chama cha Watu wenye Ulemavu wa Akili (TAMH) ni shirika lisilo la kiserikali lenye lengo 

la kufanya utetezi, kampeni ushajihishaji wa haki na uwezeshaji wa watu wenye ulemavu wa 

akili. Shughuli yake kuu ni utetezi, kuhamasisha na kubainisha haki za watu wenye ulemavu 

wa akili. Kuwashawishi wazazi kuunda vikundi vya utetezi, kujenga mtandao wa 

mawasiliano na taasisi za serikali na zisizo za kiserikali, mashirika mengine ya kitaifa na ya 

kimataifa. 

 

10.1.5 Taasisi na Mashirika mengine 

Umoja wa Walemvu Zanzibar (UWZ) unawakilisha aina zote za watu wenye ulemavu. 

Lengo lake kuu ni kuishawishi Serikali ya Mapinduzi Zanzibar kutoa huduma kwa watu 

wenye ulemavu, kuwaelimisha watu wenye ulemavu kuhusu haki zao, kuelimisha jamii 

maswala ya ulemavu, kutoa mafunzo ya kujikwamua kiuchumi na kuondokana na umaskini. 

UWZ ilianzishwa mwaka 1985, na inaendesha programu tano (5)  

1. kutafuta na kuongeza idadi ya wanachama 

2. maendeleo ya wanawake na jinsia 

3. utengemao wa jamii (CBR) 

4. mafunzo na shughuli za kuinua uchumi 

5. utetezi  

ZOEZI   (darubini) 

Taja mashirika, na taasisi za serikali na zisizo za kiserikali katika eneo lako/kijiji 

chako/mtaa wako. Jee, kuna faida au hasara (athari) zozote kwa haki za watoto wenye 

ulemavu zinazotokana na kazi za mashirika hayo na taasisi hizo? 

